
Célula de lugar

			Os sistema límbico, na zona do cerebro coñecida como hipocampo, alberga as chamadas «células de lugar», que regulan a memoria que nos conecta cos espazos. Se as células de lugar morren, perdemos a orientación vital. 

			Un día do inverno de 1996, nunha cafetaría compostelá, o amigo poeta Paco Souto propúxome editar un cartafol artesanal con poemas da miña autoría. Sería esta a miña primeira obra publicada, nun selo humilde, feito á man como á man se fan as ferramentas do lugar humilde do que eu viña. As miñas células de lugar nunca esqueceron aquel xesto xeneroso, grazas ao cal fun co meu cestiño de palabras ao mundo, leda e vibrante como se é aos vinte anos ou aos cen.

			Así pois, esta nova edición de a teta sobre o sol retoma a primeira, publicada en 1996 por Edicións do Dragón. Na memoria do seu editor recollo este espido feixe de versos, do que el gustou naqueles días da fin do milenio, entretecidos no riso amigable, na ilusión xuvenil, na irreverente forza moza.

			Esa lembranza feliz sostén aínda hoxe estas palabras, que agora recolle outro poeta amigo, Fran Alonso. Vaia para el e o equipo de Edicións Xerais o meu agradecemento por desexar para esta pequena obra unha nova vida.

			No día da Candeloria do ano 2024
Olga Novo

		

OEBPS/image/xg00396901_int_metafora_da-0005.jpg
Q2
SZXERAIS





OEBPS/image/9788411105248_cubierta.jpg
SZXERAIS






